
[bookmark: _GoBack]Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշուման մեջ լրացում և փոփոխություններ կատարելու վերաբերյալ
շահագրգիռ մարմինների առարկությունների և առաջարկությունների

	1. ՀՀ ֆինանսների նախարարություն

	11-12-2023թ.

	
	N 01/2-1/23975-2023

	1․ Դիտողություններ և առաջարկություններ չկան:

	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	 11-12-2023թ. 

	
	 N 01/3-2/74102-2023

	1․ Դիտողություններ և առաջարկություններ չկան:
	Ընդունվել է։


	3․ ՀՀ արդարադատության նախարարություն
	25-12-2023թ․

	
	N //54739-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀՀ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 17-Ի N 1118-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

 «ՀՀ կառավարության 2015 թվականի սեպտեմբերի 17-ի N 1118-Ն որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծի 1-ին կետի 2-րդ ենթակետով ՀՀ կառավարության 2015 թվականի սեպտեմբերի 17-ի N 1118-Ն որոշման 12-րդ կետում իրականացվող փոփոխության համաձայն՝ վերոնշյալ որոշմամբ հաստատված կարգի իմաստով ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի ներմուծման ժամանակահատվածը չի կարող գերազանցել ծրագրի իրականացման վերջնաժամկետը, իսկ հումքի և (կամ) նյութերի ներմուծման ժամանակահատվածը չի կարող գերազանցել երեք տարին, ինչպես նաև ներդրումային ծրագրի իրականացման նպատակով ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծման սկզբնաժամկետը չի կարող լինել ավելի շուտ քան սույն հավելվածի 13-րդ կետով նախատեսված հայտի Հայաստանի Հանրապետության էկոնոմիկայի նախարարություն ներկայացնելու հաջորդ օրը։ Հայտը չբավարարելու դեպքում անձը վճարում է ներդրումային ծրագրի շրջանակներում ներմուծված ապրանքի համար մաքսատուրքը՝ օրենսդրությամբ սահմանված կարգով և չափով։
Առաջարկում ենք վերոնշյալ կարգավորումը շարադրել այնպես, որ հումքի և (կամ) նյութերի ներմուծման ժամանակահատվածը, երեք տարին չգերազանցելուն զուգահեռ, չգերազանցի նաև ծրագրի իրականացման վերջնաժամկետը:
Միաժամանակ ղեկավարվելով «Նորմատիվ իրավական ակտերի մասին» օրենքի 28-րդ հոդվածի 2-րդ մասի դրույթներով, որոնց համաձայն՝  «Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով», անհրաժեշտ է Նախագծում նախատեսել համապատասխան անցումային դրույթներ՝ սահմանելով, որ Նախագծի վերոնշյալ կարգավորումները չեն տարածվում արդեն իսկ ներկայացված հայտերի վրա:
2. Առաջարկում ենք ՀՀ կառավարության 2015 թվականի սեպտեմբերի 17-ի N 1118-Ն որոշման հավելվածի Ձև N 3-ի 1-ին աղյուսակի 3-րդ կետում նշված ներդրումային ծրագրի իրականացման ժամկետը և ապրանքների ներմուծման ժամկետը սահմանել առանձին տողերով՝ հաշվի առնելով այն հանգամանքը, որ դրանց համար Նախագծով նախատեսվում են տարբեր ժամկետներ:
3. Հաշվի առնելով Նախագծի 1-ին կետի 2-րդ ենթակետով նախատեսվող կարգավորումը՝ անհրաժեշտ է Նախագծի 1-ին կետի 2-րդ ենթակետով N 1118-Ն որոշման հավելվածի 12-րդ կետը շարադրել նոր խմբագրությամբ, ղեկավարվելով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի դրույթներով, որոնց համաձայն՝ նորմատիվ իրավական ակտում փոփոխությունները կատարվում են նաև նրա առանձին բաժիններ, գլուխներ, հոդվածներ, մասեր, կետեր, ենթակետեր, պարբերություններ կամ նախադասություններ նոր խմբագրությամբ շարադրելու միջոցով:
Միաժամանակ անհրաժեշտ է վերանայել նաև նախագծի կետերի համարակալումը, մասնավորապես՝ առաջարկում ենք Նախագծի 1-ին կետի 2-րդ ենթակետը շարադրել որպես Նախագծի 2-րդ կետ՝ համապատասխանաբար վերանայելով Նախագծի դրույթների համարակալումը:

	








Ընդունվել է։

Ընդունվել է։



